
BAHOLASH METODIKASINI TAKOMILLASHTIRISH 

 

СОВЕРШЕНСТВОВАНИЕ МЕТОДИКИ ОЦЕНКИ ЭКОНОМИЧЕСКОЙ 

ЭФФЕКТИВНОСТИ НА ОСНОВЕ ПОКАЗАТЕЛЕЙ РЕНТАБЕЛЬНОСТИ НА 

ПРЕДПРИЯТИЯХ ПО ПРОИЗВОДСТВУ СТРОИТЕЛЬНЫХ МАТЕРИАЛОВ 

BASED ON PROFITABILITY INDICATORS AT CONSTRUCTION MATERIALS 

PRODUCTION ENTERPRISES 

Annotatsiya 

Maqolada qurilish materiallari ishlab chiqarish korxonalarining iqtisodiy samaradorligini 

baholashda rentabellik koʻrsatkichlaridan foydalanishning nazariy va amaliy jihatlari tadqiq etilgan. 

Korxonalarning aktivlar, kapital, daromadlar va xarajatlar boʻyicha rentabellik darajalarini baholash 

uchun meʼyoriy hamda xavfli chegaralarga asoslangan baholash mezoni ishlab chiqilgan.  

Kalit soʻzlar: rentabellik, aktivlar rentabelligi, kapital rentabelligi, qurilish materiallari sanoati, 

iqtisodiy samaradorlik, moliyaviy monitoring, baholash mezoni. 

 

В статье исследованы теоретические и практические аспекты использования показателей 

рентабельности при оценке экономической эффективности предприятий по производству 

строительных материалов. Для оценки уровня рентабельности предприятий по активам, 

капиталу, доходам и расходам разработан критерий оценки, основанный на нормативных и 

рисковых пределах. 

Ключевые слова: рентабельность, рентабельность активов, рентабельность капитала, 

промышленность строительных материалов, экономическая эффективность, финансовый 

мониторинг, критерии оценки. 

 

This article examines the theoretical and practical aspects of using profitability indicators to 

evaluate the economic efficiency of construction materials production enterprises. An evaluation 

criterion based on regulatory and risk thresholds has been developed to assess the profitability levels 

of enterprises in terms of assets, capital, income, and expenses. 

Keywords: profitability, return on assets, return on capital, construction materials industry, 

economic efficiency, financial monitoring, evaluation criteria. 

 

Bugungi kunda Oʻzbekiston iqtisodiyotida qurilish materiallari sanoati iqtisodiy oʻsishning 

muhim drayverlaridan biri hisoblanadi. Mamlakatda amalga oshirilayotgan keng koʻlamli qurilish 

ishlari, infratuzilmaviy loyihalar va uy-joy dasturlarining rivojlanishi mazkur tarmoq korxonalari 

faoliyatining samaradorligini oshirishni talab etmoqda. 

Biroq tarmoq korxonalarida ishlab chiqarish xarajatlarining ortishi, energiya resurslari 

narxlarining oʻzgarishi, moliyaviy resurslardan foydalanish samaradorligining pasayishi va bozor 

konyunkturasidagi tebranishlar korxonalar rentabelligiga salbiy taʼsir koʻrsatmoqda. Natijada 

korxonalarning moliyaviy holatini tezkor baholash va iqtisodiy xavflarni oldindan aniqlash imkonini 

beruvchi zamonaviy baholash mexanizmlarini ishlab chiqish zarurati yuzaga kelmoqda. 



“YANGI O‘ZBEKISTON IQTISODIYOTI” jurnali 6-son 2026 yil 

361 

Amaliyotda korxonalar faoliyati koʻpincha alohida moliyaviy koʻrsatkichlar orqali tahlil 

qilinadi. Bu esa rentabellik darajasidagi salbiy oʻzgarishlarni erta aniqlash va ularga taʼsir etuvchi 

omillarni kompleks baholash imkonini cheklaydi. Shu sababli qurilish materiallari ishlab chiqarish 

korxonalarining daromadlari, xarajatlari, aktivlari va kapitalidan foydalanish samaradorligini yagona 

tizim asosida baholash dolzarb ilmiy-amaliy ahamiyat kasb etadi. 

Tadqiqotning maqsadi qurilish materiallari ishlab chiqarish korxonalarida rentabellik 

koʻrsatkichlari asosida iqtisodiy samaradorlikni baholash metodikasini takomillashtirishdan iborat. 

Korxonalar faoliyatining iqtisodiy samaradorligini baholash masalalari iqtisodiy fanlarda eng 

muhim tadqiqot yoʻnalishlaridan biri hisoblanadi. Iqtisodiy samaradorlik korxona faoliyati natijalari 

va sarflangan resurslar oʻrtasidagi nisbatni ifodalaydi hamda korxonaning barqaror rivojlanish 

darajasini tavsiflaydi [1]. 

Rentabellik koʻrsatkichlarining nazariy va uslubiy asoslari G.V. Savitskaya tomonidan keng 

tadqiq etilgan boʻlib, muallif korxona faoliyatining yakuniy natijalarini baholashda foyda 

koʻrsatkichlari bilan bir qatorda rentabellik koeffitsiyentlaridan foydalanish zarurligini asoslab 

bergan [2]. 

A.D. Sheremet va R.S. Sayfullin moliyaviy tahlil metodologiyasida rentabellik 

koʻrsatkichlarini korxonaning moliyaviy barqarorligi va xoʻjalik faoliyati samaradorligini 

baholashning muhim vositasi sifatida eʼtirof etadilar [3]. V.Yu. Jdanov va I.Yu. Jdanovlarning 

tadqiqotlarida moliyaviy koeffitsiyentlar asosida korxona faoliyatini baholash usullari 

takomillashtirilgan boʻlib, rentabellik koʻrsatkichlari moliyaviy holatni baholashning asosiy 

mezonlaridan biri sifatida koʻrsatilgan [4]. 

Korxona samaradorligini oshirish masalalari A.Yu. Tanchik va A.V. Kovalenko tomonidan 

tadqiq etilib, ishlab chiqarish resurslaridan oqilona foydalanish, xarajatlarni optimallashtirish va 

boshqaruv samaradorligini oshirish korxona rivojlanishining asosiy omillari sifatida koʻrsatib 

berilgan [5]. N.K. Borisyuk, L.A. Soldatova va T.G. Masyukova iqtisodiy samaradorlikni korxona 

faoliyatining natijaviyligini ifodalovchi kompleks koʻrsatkich sifatida talqin qilganlar [6]. 

Shu bilan birga, mavjud ilmiy tadqiqotlar tahlili shuni koʻrsatadiki, qurilish materiallari ishlab 

chiqarish korxonalarida daromadlar, xarajatlar, aktivlar va kapital rentabelligini birgalikda baholash 

imkonini beruvchi meʼyoriy va xavfli chegaralarga asoslangan kompleks baholash metodikasi yetarli 

darajada ishlab chiqilmagan. Shu sababli mazkur tadqiqotda qurilish materiallari ishlab chiqarish 

korxonalarining iqtisodiy samaradorligini baholash uchun rentabellik koʻrsatkichlarining meʼyoriy 

va xavfli chegaralariga asoslangan kompleks baholash mezoni ishlab chiqildi. 

Tadqiqotda iqtisodiy-statistik tahlil, qiyosiy tahlil, guruhlash, dinamik qatorlar tahlili, 

moliyaviy koeffitsiyentlar usuli hamda rentabellik koʻrsatkichlarini baholash metodlaridan 

foydalanildi. 

1-jadval maʼlumotlariga koʻra, qurilish materiallari ishlab chiqarish korxonalarining iqtisodiy 

samaradorligini baholash uchun daromadlar, xarajatlar, aktivlar va kapital rentabelligini qamrab 

oluvchi kompleks baholash mezonlari ishlab chiqildi. Mazkur mezonlar korxonalarning moliyaviy 

natijalari va resurslardan foydalanish samaradorligini baholash imkonini beradi. 

Jadvaldan koʻrinib turibdiki, daromadlar boʻyicha rentabellik koʻrsatkichlarida umumiy 

daromadlar rentabelligining 10 foizdan past boʻlishi korxonaning moliyaviy xavf zonasiga 

kirganligini bildiradi, 15–25 foiz oraligʻi esa meʼyoriy holat sifatida qabul qilinadi. Xuddi 

shuningdek, sotish rentabelligining 20–35 foiz diapazonda boʻlishi mahsulot realizatsiyasi 

samaradorligi yuqoriligini tavsiflaydi, 15 foizdan past daraja esa sotish faoliyatida muammolar 

mavjudligini koʻrsatadi. 

Xarajatlar bo‘yicha rentabellik ko‘rsatkichlari tahlili shuni ko‘rsatadiki, ishlab chiqarish 

xarajatlari rentabelligining 12–22 foiz oralig‘ida bo‘lishi xarajatlar boshqaruvining samarali tashkil 

etilganligini bildiradi. Aksincha, 7 foizdan past daraja ishlab chiqarish xarajatlarining ortib 

borayotganligi yoki foyda hajmining qisqarayotganligini anglatadi. 

1-jadval 

Qurilish materiallari ishlab chiqarish korxonalari iqtisodiy samaradorligini ifodalovchi 

rentabellik koʻrsatkichlari 

Guruh nomi Koʻrsatkichlar nomi 
Meʼyoriy 

(oʻrtacha) daraja 

Xavfli 

daraja 

1.Daromadlar boʻyicha 

rentabellik koʻrsatkichlari 

Umumiy daromadlar 

rentabelligi 
15-25% <10% 

Sotishdan olingan tushumlar 

rentabelligi 
20-35% <15% 

Asosiy faoliyat rentabelligi 10-20% <5% 

2. Xarajatlar boʻyicha 

rentabellik koʻrsatkichlari 

Umumiy xarajatlar 

rentabelligi 
10-20% <5% 

Ishlab chiqarish xarajatlar 

rentabelligi 
12-22% <7% 

Operatsion xarajatlar 

rentabelligi 
10-18% <5% 

3. Aktivlar boʻyicha 

rentabellik koʻrsatkichlari 

Jami aktivlar rentabelligi 8-15% <4% 

Asosiy kapital rentabelligi 12-20% <6% 

Joriy aktivlar rentabelligi 15-25% <8% 

4. Kapital boʻyicha 

rentabellik koʻrsatkichlari 

Xususiy kapital rentabelligi 12-18% <6% 

Qarz kapitali rentabelligi 10-16% <5% 
Izoh: Muallif ilmiy tadqiqotlari asosida 

 

Aktivlar boʻyicha rentabellik koʻrsatkichlari korxonaning mavjud resurslaridan foydalanish 

samaradorligini aks ettiradi. Jami aktivlar rentabelligining 8–15 foiz oraligʻida boʻlishi aktivlardan 

samarali foydalanilayotganligini koʻrsatsa, 4 foizdan past qiymat aktivlar tarkibidan foydalanish 

samaradorligi pasayganligini bildiradi. 

Kapital boʻyicha rentabellik koʻrsatkichlarida xususiy kapital rentabelligining 12–18 foiz 

oraligʻida boʻlishi investorlar va mulkdorlar uchun maqbul daraja hisoblanadi. Qarz kapitali 

rentabelligining 10–16 foiz oraligʻida boʻlishi esa jalb qilingan mablagʻlardan foydalanish 

samaradorligini ifodalaydi. 

Mazkur mezonlar asosida “Karbonat” AJ, “Jizzax plastmassa” AJ va “Zenatkor temir beton 

buyumlari” MCHJ faoliyati tahlil qilindi. Natijalar ayrim korxonalarda aktivlar va kapital 

rentabelligining pasayish tendensiyasi mavjudligini, ayrim davrlarda esa koʻrsatkichlar xavfli zona 

chegaralariga yaqinlashganligini koʻrsatdi. Ayniqsa, asosiy vositalardan foydalanish 

samaradorligining pasayishi hamda ishlab chiqarish tannarxining ortishi rentabellik darajalariga 

salbiy taʼsir koʻrsatganligi aniqlandi. 

Olingan natijalar asosida korxonalar faoliyatini uchta toifaga — meʼyoriy zona, 

ogohlantiruvchi zona va xavfli zonaga ajratish imkoniyati yaratildi. Bu esa korxonalarning moliyaviy 

holatini doimiy monitoring qilish, iqtisodiy xavflarni prognozlash hamda boshqaruv qarorlarini qabul 

qilish samaradorligini oshirishga xizmat qiladi. 

Olingan natijalar shuni koʻrsatadiki, korxonalar iqtisodiy samaradorligini faqat sof foyda yoki 

sotish hajmi asosida baholash yetarli emas. Aktivlar va kapital rentabelligi koʻrsatkichlari 

korxonaning mavjud resurslardan foydalanish samaradorligini chuqurroq aks ettiradi. 

Taklif etilgan metodikaning afzalligi shundaki, u korxonalarning moliyaviy holatini muntazam 

monitoring qilish, salbiy tendensiyalarni erta aniqlash hamda boshqaruv qarorlarini qabul qilishda 

ilmiy asoslangan yondashuvni taʼminlaydi. Natijada rentabellik darajalarining meʼyoriy va xavfli 

chegaralari asosida korxona faoliyatining holatini tezkor baholash imkoniyati yaratiladi. Mazkur 

yondashuv investitsion jozibadorlikni baholash, korxonalarni reytinglar, kreditga layoqatlilik 

darajasini aniqlash hamda strategik rivojlanish dasturlarini ishlab chiqishda ham muhim ahamiyat 

kasb etadi 

2-jadval maʼlumotlariga koʻra, korxonada jami aktivlar rentabelligi 2020-yildagi 0,33 foizdan 

2025-yilda 0,002 foizgacha kamaygan. Asosiy kapital rentabelligi esa 18,38 foizdan 2,08 foizgacha 

pasaygan. Bu holat korxonada asosiy vositalardan foydalanish samaradorligi pasayganligini 

koʻrsatadi. 

Joriy aktivlar, xususiy kapital va qarz kapitali rentabelligi koʻrsatkichlarida ham salbiy 

tendensiya kuzatilgan. Natijada korxonaning aksariyat koʻrsatkichlari ishlab chiqilgan baholash 

mezonlaridagi xavfli zona chegaralariga yaqinlashganligi aniqlandi. 

2-jadval 

“Jizzax plastmassa” AJ aktivlar va kapital rentabelligi koʻrsatkichlari dinamikasi, %da [7] 

Yil 

Koʻrsatkichlar 

2020 2021 2022 2023 2024 2025 2020-yilga nisbatan 

oʻzgarishi, % band 

Jami aktivlar rentabelligi 0,33 1,30 0,20 0,19 0,01 0,002 -0,323 

Asosiy kapital 

rentabelligi 

18,38 9,29 2,65 3,08 1,19 2,08 -16,30 

Joriy aktivlar rentabelligi 0,64 2,92 0,69 0,63 0,02 0,004 -0,639 

Xususiy kapital 

rentabelligi 

0,49 1,78 0,25 0,25 0,01 0,003 -0,490 

Qarz kapital rentabelligi 0,95 4,78 1,00 0,73 0,02 0,005 -0,949 

 

3-jadval 

“Karbonat” AJ aktivlar va kapital rentabelligi koʻrsatkichlari, %da [8] 

Koʻrsatkichlar/ yil 2020 2021 2022 2023 2024 2025 2020-yilga nisbatan 

oʻzgarishi, % band 

Jami aktivlar rentabelligi 10,6 9,3 0,0 3,5 -12,9 -6,9 -17,6 

Asosiy kapital rentabelligi 163,4 106,4 26,0 43,6 -45,0 -39,3 -202,7 

Joriy aktivlar rentabelligi 15,0 13,5 0,1 5,5 -19,2 -9,6 -24,5 

Xususiy kapital 

rentabelligi 

12,7 12,7 0,1 5,8 -23,8 -15,0 -27,8 

Qarz kapitali rentabelligi 64,4 35,6 0,1 8,6 -28,0 -12,9 -77,3 

 

“Karbonat” AJda jami aktivlar rentabelligi 2020-yildagi 10,6 foizdan 2025-yilda -6,9 foizgacha 

pasaygan. Asosiy kapital rentabelligi 163,4 foizdan -39,3 foizgacha kamaygan boʻlib, bu korxonada 

investitsiya qilingan kapitalning samaradorligi sezilarli darajada yomonlashganligini koʻrsatadi. 

Shuningdek, joriy aktivlar, xususiy kapital va qarz kapitali rentabelligi koʻrsatkichlarida ham salbiy 

dinamikalar kuzatilgan. Ayniqsa, 2024–2025 yillarda barcha koʻrsatkichlarning xavfli zona 

chegaralaridan pastga tushishi korxonaning moliyaviy barqarorligi pasayganligini bildiradi(3-jadval). 

Mazkur yondashuv “Karbonat” AJ, “Jizzax plastmassa” AJ va “Zenatkor temir beton 

buyumlari” MCHJ faoliyatiga joriy etildi hamda uning natijalari “Oʻzsanoat qurilish materiallari” 

uyushmasining 2025-yil 28-noyabrdagi №02/15-3918-sonli maʼlumotnomasi bilan tasdiqlandi. Joriy 

etish natijasida korxonalarning aktivlari va kapitalidan foydalanish samaradorligini baholash, 

moliyaviy xavflarni prognozlash hamda resurslardan samarali foydalanish strategiyalarining ustuvor 

yoʻnalishlarini belgilash imkoniyati yaratildi 

Tadqiqot davomida rentabellik koʻrsatkichlarining meʼyoriy va xavfli chegaralari ishlab 

chiqildi hamda ular asosida korxonalar faoliyatini meʼyoriy, ogohlantiruvchi va xavfli zonalarga 

ajratish imkoniyati yaratildi. Taklif etilgan yondashuv “Karbonat” AJ, “Jizzax plastmassa” AJ va 

“Zenatkor temir beton buyumlari” MCHJ faoliyati misolida sinovdan o‘tkazildi va uning amaliy 

ahamiyati tasdiqlandi. 

Tahlillar natijasida korxonalarning iqtisodiy samaradorligiga asosiy ta’sir etuvchi omillar 

sifatida asosiy vositalardan foydalanish samaradorligi, ishlab chiqarish tannarxi darajasi, sotish 

hajmlari va kapital tarkibi aniqlanib, ularning rentabellik ko‘rsatkichlariga bevosita ta’sir ko‘rsatishi 

asoslandi. 

Tadqiqot natijalari asosida quyidagi takliflar ishlab chiqildi: 

1. Qurilish materiallari ishlab chiqarish korxonalarida rentabellik koʻrsatkichlarini 

baholashning ishlab chiqilgan meʼyoriy va xavfli chegaralar tizimini amaliyotga joriy etish maqsadga 

muvofiq. 

2. Korxonalarda moliyaviy monitoring tizimini takomillashtirish hamda aktivlar va kapital 

rentabelligi koʻrsatkichlarini muntazam nazorat qilish mexanizmlarini joriy etish zarur. 

3. Ishlab chiqarish xarajatlari rentabelligini oshirish maqsadida energiya tejamkor 

texnologiyalarni keng qoʻllash va resurslardan foydalanish samaradorligini oshirish lozim. 

4. “Oʻzsanoat qurilish materiallari” uyushmasi va tarmoq korxonalarida ishlab chiqilgan 

metodikadan foydalanish orqali moliyaviy xavflarni erta aniqlash va prognozlash tizimini yaratish 

tavsiya etiladi. 

Umuman olganda, ishlab chiqilgan metodika qurilish materiallari ishlab chiqarish 

korxonalarining moliyaviy barqarorligini baholash, iqtisodiy xavflarni prognozlash hamda boshqaruv 

qarorlarining samaradorligini oshirishga xizmat qiladi. 

